Ávarp ráðherra

Góðir gestir.
Það er ánægjulegt að sjá ykkur svo mörg hér í dag og dagurinn í sjálfu sér ánægjulegur. Það er langt ferli og strangt að koma upp nýjum spítala en það má kannski segja að þeim mun ánægjulegri verður hver áfangi.

Hér eru að verða fyrstu tímamótin í kjölfar þess að heilbrigðismálaráðherra kynnti

í ríkisstjórn þann 18. janúar minnisblað um uppbyggingu LSH við Hringbraut. Þar var óskað heimildar til að vinna verkið áfram í samræmi við fyrirliggjandi áætlanir.  
Málið hafði verið kynnt nokkrum sinnum áður í ríkisstjórn og fengið brautargengi.  Svo var einnig í þetta sinn, og eftir ítarlega umræðu var samþykkt að veita heimild til að halda áfram við undirbúning verkefnisins.

Landspítali-háskólasjúkrahús og Framkvæmdasýsla ríkisins hafa á grundvelli þessara samþykkta undirbúið samkeppnislýsingu þá, sem hér verður kynnt og menn geta kynnt sér.
Ég skipaði fyrir skemmstu dómnefnd þar sem er valinn maður í hverju rúmi og án þess ég vilji gera hlut eins merkilegri en annars þá finnst mér einstaklega ánægjulegt að forveri minn í embætti skuli hafa fallist á að taka að sér formennskuna í nefndinni. Bind ég miklar vonir við dómnefndina, og alla þá starfsmenn sem taka þátt í þessu verkefni af hálfu fyrirtækjahópanna sjö, af hálfu Framkvæmdasýslunnar og af hálfu spítalans.

Þessum ánægjulega áfanga er náð m.a. vegna góðrar undirbúningsvinnu þeirra er hér koma að verki og allra þeirra mörgu er lagt hafa hönd á plóginn, og eru þeim þakkir færðar.

Ég er sannfærður um að við erum hér að stíg stórt skref inn í mikla framtíð í heilbrigðisþjónustunni íslensku og þar sem Landspítalinn – háskólasjúkrahús kannski ennþá veigameiri uppstaða en hann er nú.

Ég veit að starfsmenn fyrirtækjanna leggja sig alla fram í metnaðarfullu verkefni.

Nýtið sumarið vel – við sjáumst svo aftur með haustinu.

(Talað orð gildir)
